4. oktober 2015, då skog og lier flamma i vakre haustfargar, sovna vår kjære Sigrid Kaale inn for godt. 

Det var ikkje uventa at mange ynskte å følgja Sigrid til den siste kvilestaden, familie og venner hadde møtt talrikt fram. 

Sigrid vaks opp lærargarden på Fykse, far hennar var lærar der, inntekta av lærargarden var ein del av lønna. Sigrid vart tidleg vane med å ta eit tak i gardsarbeidet, og fortalde ofte om då ho som tenåring var budeie på stølen Syrdal. Det var ei glede for Sigrid å få ting til å vakse og gro, noko den vakre hagen hennar framleis ber bod om. 

Sigrid utdanna seg til lærar og hadde lærarpostar fleire stader, m.a. i den isolerte grenda Botnen i Kvam, i Karasjok og andre stader. Ingmar Kaale, som vart ektemannen hennar, var også lærar, og saman fekk dei heim og familie på Milde i Fana. Ingmar døydde brått i 1976, og då Sigrid var 37 år, sat ho att som enkje med to små barn og det tredje på veg. Det som hjelpte meg, sa ho stundom, var at eg hadde ei utdanning og førarkort. Me som kjende henne, kan leggja til: pågangsmot, og evne til å sjå det positive i alt. 

Utanom å ha stor omsorg for unge og eldre i familiekrinsen, hadde Sigrid mange interesser. Ho var oppteken av å gjera ein innsats for lokalsamfunnet, ho var flink med handarbeid, glad i naturen og likte å ta turar sommar og vinter, og i mange år hadde ho som mål å gjennomføra minst ein tur til utlandet kvart år. Sigrid var også oppteken av å gjera dei unge i familien kjend med gamle tradisjonar, noko interessa hennar for historie og særleg lokalhistorie vitnar om. 

Sigrid var ikkje av dei som stor plass i lag og lyd, ho lytta meir enn ho brukte mange og store ord. Ho hadde ein sjeldan evne til å visa at ho sette pris på å vera saman med nett deg. 

Sigrid var eit stort, lite menneske. Det vert eit stort tomrom etter henne. 

M.S 

